
Annotatsiya. Mazkur maqgolada yoshlar tadbirkorligini rivojlantirishda ta’lim xizmatlari sifatining nazariy asoslari tadqiq
etiladi. Tadbirkorlik nazariyasi (Schumpeter, Drucker, Shane) va inson kapitali konsepsiyasi (Schultz, Becker) o‘rtasidagi
bog‘liglik asoslanib, Isenberg tadbirkorlik ekotizimi nazariyasi asosida ta’lim muassasalarining o‘rni ochib beriladi. Yoshlar
tadbirkorligi olti mezon bo‘yicha tasniflanadi. Xorijiy tajriba (Finlandiya, Germaniya, AQSh, Janubiy Koreya, Isroil) giyosiy
tahlil gilinib, muallifning «Tadbirkorlik — Tajriba — Ta’lim xizmatlari sifati» («3T modeli») konsepsiyasi ilmiy jihatdan
asoslanadi.

Kalit so‘zlar: yoshlar tadbirkorligi, ta’lim xizmatlari sifati, inson kapitali, tadbirkorlik ekotizimi, 3T modeli.

AHHOTaumsA. B cratbe wuccrenyloTcs TeopeTudeckMe OCHOBblI KayecTBa 00pasoBaTenbHbIX YCryr B pas3BUTUM
MOJI0ZEXHOro nNpeanpuHuMaTenscTBa. O6ocHoBaHa B3aMMOCBSA3b MeXAy Teopuen npeanpuHuMaTenscTBa (Schumpeter,
Drucker, Shane) n koHUenumen Yenoseyeckoro kanutana (Schultz, Becker), a Takke packpbiTa porib 06pa3oBaTenbHbIX
YYPEXOEHUIN HA OCHOBE TEOPWM MPEeAnpPUHUMATENbCKOM 3KocucTeMbl Isenberg. MonogexHoe npeanpuHUMaTensCTBO
KnaccuduLMpoBaHo Mo LWecTn KputepusiM. [poBefeH CpaBHUTEMbHbLI aHanu3 3apybexHoro onbita (PuHNaHauS,
Fepmanung, CLUA, HOxHas Kopesi, WM3pawunb), Ha OCHOBE KOTOPOro Hay4yHO 0OOOCHOBaHa aBTOpCKas KOHLEMUUS
«MpeanpuHnmMaTenbcTBO — OnbIT — KayecTBo o6pa3oBaTenbHbIx yenyr» («Mogenb 3T»).

KniouyeBble cnoBa: MonoaexHoe npeanpuHUMaTenbCTBO, Ka4eCTBO 06pa3oBaTenbHbIX YCMyr, YErNoBEeYECKUA kanuTarn,
npeanpvHMMaTernbckasi skocuctema, mogens 3T.

Abstract. This article examines the theoretical foundations of education service quality in fostering youth entrepreneur-
ship. It substantiates the relationship between entrepreneurship theory (Schumpeter, Drucker, Shane) and the human
capital concept (Schultz, Becker), while highlighting the role of educational institutions based on Isenberg’s entrepreneur-
ial ecosystem theory. Youth entrepreneurship is classified according to six criteria. A comparative analysis of international
experience (Finland, Germany, the United States, South Korea, and Israel) is conducted, leading to the scientific substan-
tiation of the author’s “Entrepreneurship — Experience — Education Service Quality” (“3T Model”) concept.

Keywords: youth entrepreneurship, education service quality, human capital, entrepreneurial ecosystem, 3T Model.

KIRISH

Yoshlar tadbirkorligi zamonaviy igtisodiyotning eng dinamik rivojlanuvchi segmentlaridan biri bo‘lib, uning
shakllanishida ta’lim xizmatlari sifati hal giluvchi omil hisoblanadi. Jahon iqtisodiy forumining Future of Jobs
hisobotida ta’kidlanishicha, tez o‘zgaruvchan mehnat bozori sharoitida yoshlarning ragobatbardosh bo'lishi
ularning tadbirkorlik kompetensiyasini shakllantiruvchi ta’lim tizimining sifatiga bevosita bog'liq [20]. Xalgaro
mehnat tashkiloti (ILO) ma’lumotlariga ko‘ra, dunyo bo‘yicha yoshlar ishsizligining yuqori saglanib qolishi, ko‘p
hollarda, ta’lim tizimi bilan tadbirkorlik amaliyoti o‘rtasidagi uzilish natijasi hisoblanadi [5]. Bu holat «ta’lim —
tadbirkorlik» bog‘ligligini nazariy jihatdan gayta ko‘rib chiqgish zaruriyatini keltirib chigarmoqgda.

Tadbirkorlik tushunchasining nazariy evolyutsiyasi — R. Cantillondan J. Schumpeter, P. Drucker va S.
Shanegacha [2, 15, 3, 16] — tadbirkorlikni tug‘ma xususiyat emas, balki ta’lim orqali shakllantirilishi mumkin
bo‘lgan kompetensiya sifatida talgin qilish imkonini beradi. Shu bilan bir gatorda, T. Schultz va G. Becker
asos solgan inson kapitali nazariyasi ta’limni iste’mol emas, balki kelajakda igtisodiy samara beruvchi sarmoya
sifatida ko'rib chigadi. Ushbu ikki nazariy yo‘nalishning kesishuvi — ya’ni ta’limga sarmoya qanday qilib real
tadbirkorlik faoliyatiga aylanishi masalasi — hozirgi kunga gadar yaxlit konseptual model doirasida yetarlicha
tadqiq etilmagan.

D. Isenberg tomonidan ishlab chigilgan tadbirkorlik ekotizimi nazariyasi ta’lim muassasalarini inson kapitali
domeni orgali ekotizimning tarkibiy gismi sifatida belgilaydi, biroq bu yondashuvda ta’lim sifatining aynan qaysi
mexanizmlar orqgali tadbirkorlik faoliyatiga aylanishi (ya'ni ta’lim va amaliyot o‘rtasidagi bog‘lovchi bo‘g‘in)

alohida ochib berilmagan. Xorijiy tajriba (Finlandiya, Germaniya, AQSh, Janubiy Koreya, Isroil) tahlili shuni
ko‘rsatadiki, eng samarali milliy modellarning barchasida ta’lim va tadbirkorlik o‘rtasida amaliy tajriba orqali
ta’minlanadigan oraliq bosqich mavjud, biroq bu bosgichni yagona nazariy sxemaga birlashtirish masalasi ilmiy
adabiyotda alohida tadgiqot obyekti sifatida kompleks o‘rganilmagan [6].

Mazkur bo‘shligni to‘ldirish magsadida ushbu maqgolada tadbirkorlik nazariyasi, inson kapitali konsepsiyasi
va tadbirkorlik ekotizimi yondashuvlarini uyg‘unlashtirgan holda, ta’lim xizmatlari sifatini yoshlar tadbirkorligining
mustagqil tashkiliy-igtisodiy omili sifatida asoslovchi hamda ta’lim va amaliyotni bog‘lovchi bo‘g‘inni alohida
ajratib ko‘rsatuvchi « Tadbirkorlik — Tajriba — Ta’lim xizmatlari sifati» («3T modeli») konsepsiyasi ilgari suriladi.

Shu sababli maqolaning magsadi — yoshlar tadbirkorligini rivojlantirishda ta’lim xizmatlari sifatining
nazariy-uslubiy asoslarini tadqiq etish, mavjud nazariy yondashuvlarni tizimlashtirish va ularga tayangan holda
yangi konseptual model taklif etishdan iboratdir.

MAVZUGA OID ADABIYOTLAR SHARHI

Tadbirkorlik nazariyasining evolyutsiyasi (R. Cantillon, J. Schumpeter, P. Drucker, S. Shane, S.
Venkataraman) tadbirkorlikni ta’lim orqali shakllantiish mumkin bo‘lgan kompetensiya sifatida talqgin qilish
imkonini bersa, inson kapitali nazariyasi [14, 1] ta’limni kelajakda igtisodiy samara beruvchi sarmoya sifatida
asoslaydi. D. Isenberg va E. Stam ishlab chiggan tadbirkorlik ekotizimi nazariyasida ta’lim muassasalari
inson kapitali domeni orqali ekotizimning tarkibiy gismi sifatida ko‘rsatilgan bo‘lsa, D. Kuratko, A. Fayolle va
H. Neck kabi olimlar tadbirkorlikni amaliyotga asoslangan metod sifatida o‘gitish zarurligini isbotlashgan.
Mahalliy olimlardan Q. A. Sharipov, M. B. Kalonov va Sh. |. Mustafakulov ta’lim xizmatlari sifati masalalarini, A.
Nizametdinov va boshqalar esa yoshlar bandligini tadbirkorlik orgali ta’minlash mexanizmlarini tadqiq etishgan.
Biroq mazkur ishlarning birortasida ham tadbirkorlik va inson kapitali nazariyalarini birlashtirgan holda ta’lim
sifatini yoshlar tadbirkorligining mustaqil omili sifatida asoslovchi yaxlit model ishlab chigilmagan — bu ilmiy
bo‘shligni to‘ldirish magsadida ushbu maqolada «3T modeli» taklif etiladi.

TADQIQOT METODOLOGIYASI

Tadgigot metodologiyasi yoshlar tadbirkorligini rivojlantirishda ta’lim xizmatlari sifatining nazariy-uslubiy
asoslarini kompleks yoritishga garatilgan bo'lib, xorijiy va mahalliy ilmiy manbalarni tizimli tahlil gilish orqgali
tadbirkorlik va inson kapitali nazariyalarining o‘zaro bog‘ligligi aniglashtirildi. Tadbirkorlik nazariyasining tarixiy
evolyutsiyasini o‘rganishda tarixiy-mantiqiy tahlil, yoshlar tadbirkorligini olti mezon bo‘yicha guruhlashda tasnifiy
(klassifikatsion) tahlil, ta’lim va tadbirkorlik o‘rtasidagi konseptual bog'liglikni asoslashda esa abstraksiyalash
va sintez usullaridan foydalanildi. Xorijiy davlatlar (Finlandiya, Germaniya, AQSh, Janubiy Koreya, lIsroil)
tajribasi giyosiy tahlil metodi asosida o‘rganilib, ularning kuchli tomonlari aniglandi va mintagaviy moslashtirish
imkoniyatlari baholandi. Yakuniy bosqgichda olingan nazariy xulosalar konseptual modellashtirish orqgali
umumlashtirilib, «Tadbirkorlik — Tajriba — Ta’lim xizmatlari sifati» («3T modeli») ishlab chigildi.

TAHLIL VA NATIJALAR

Tadbirkorlik tushunchasining nazariy evolyutsiyasi tahlili shuni ko‘rsatadiki, uning mohiyatini tushunishda
tarixan uchta yetakchi yondashuv shakllangan: tavakkalchilik (R. Cantillon, F. Knight), innovatsiya (J.
Schumpeter, P. Drucker) va imkoniyat (I. Kirzner, S. Shane, H. Stevenson). Ushbu yondashuvlarning sintezi
tadbirkorlikni tug‘ma xususiyat emas, balki ta’lim orgali shakllantirilishi mumkin bo‘lgan kompetensiya sifatida
talgin gilish imkonini beradi. Bu garash Drucker va Shane g‘oyalariga mantigan mos keladi.

Yoshlar tadbirkorligi tadbirkorlikning maxsus turi sifatida alohida tahlil gilindi. Uning o‘ziga xosligi shundaki,
yosh tadbirkor, bir tomondan, yangilikka ochigligi va ragamli texnologiyalarni tez o‘zlashtirishi bilan ajralib
tursa, ikkinchi tomondan, kapital, tajriba va ishbilarmonlik tarmoglarining yetishmasligi kabi cheklovlarga
duch keladi. Tadgiqot davomida yoshlar tadbirkorligi olti mezon — faoliyat sohasi, ko‘lami, motivatsiya (GEM
metodologiyasi), innovatsiyalik darajasi (Schumpeter yondashuvi), tashkiliy shakl va ekologik munosabat —
bo‘yicha ilmiy tasniflandi. Tasnif tahlili shuni ko‘rsatdiki, ta’lim xizmatlari sifati oshgani sari yoshlarning zaruratga
asoslangan tadbirkorlikdan imkoniyat va innovatsiyaga asoslangan tadbirkorlikka o'tishi kuzatiladi, bu esa
ta’limning tadbirkorlik sifatini belgilovchi omil ekanligini tasdiglaydi.

D. Isenberg tadbirkorlik ekotizimi nazariyasi asosida o‘tkazilgan tahlil ta’lim muassasalarining ekotizimning
inson kapitali domeni orgali markaziy o'rin egallashini ko‘rsatdi. Bunda muhim nazariy qoida shundan iboratki,
har bir ekotizim mahalliy sharoitlarga moslab qurilishi lozim — universal andoza mavjud emas. Bu esa
mintagaviy o‘ziga xoslikni hisobga oluvchi yondashuvlarning zarurligini asoslaydi (1-rasm).

(muassasa xizmati) sifati kompetensiyasi tadbirkorligi

Nazariy asos: inson kapitali nazariyasi
T. Schultz, G. Becker, J. Mincer, F. Harbison, C. Myers

Mintagaviy modifikator — Orolbo'yi

Ekologik ingiroz omili (muallif yondashuvi)

1-rasm. Tadqiqotning konseptual zanjiri: yoshlar tadbirkorligi va ta'lim xizmatlari sifati o‘rtasidagi bog'liglik

Xorijiy tajribaning qiyosiy tahlili natijasida har bir milliy modelning o‘ziga xos kuchli tomoni aniglandi:
Finlandiya — tadbirkorlik ta’limini o‘quv rejaga fanlararo singdirishda, Germaniya — ta’limni ishlab chigarish
amaliyoti bilan bog‘lashda (dual tizim), AQSh — amaliyotga asoslangan universitet tadbirkorligida, Janubiy
Koreya — ragamli startap ekotizimini shakllantirishda, Isroil esa ekologik cheklovni innovatsion imkoniyatga
aylantirishda namuna bo‘la oladi. Tahlil shuni ko‘rsatadiki, ushbu tajribalarning birortasini ham o‘zgarishsiz
ko‘chirib bo‘Imaydi — ular mahalliy sharoitni hisobga olgan holda sintez qilinishi lozim.

Olib borilgan nazariy tahlil yakunida muallif tomonidan «Tadbirkorlik — Tajriba — Ta’lim xizmatlari sifati»
(«3T modeli») konsepsiyasi ishlab chiqildi (1-rasm). Model uch ketma-ket bosgichdan iborat: birinchi bosgichda
yoshlar tadbirkorligi asosiy maqsad sifatida belgilanadi; ikkinchi bosgichda amaliy tajriba (ishlab chigarish
amaliyoti, biznes-inkubator, mentorlik) ko‘prik vazifasini bajaradi; uchinchi bosgichda esa ta’lim xizmatlari
sifati tadbirkorlik kompetensiyalarini shakllantiruvchi asosiy vosita sifatida namoyon bo‘ladi. Modelning nazariy
gimmati shundaki, u ta’lim sifatini nafagat o‘quv natijalari, balki bitiruvchining real tadbirkorlik amaliyotiga
moslashuvi orqali olchash zarurligini asoslaydi. Bu yondashuv ta’lim xizmatlari sifatini yoshlar tadbirkorligini
rivojlantiruvchi mustaqil tashkiliy-igtisodiy omil sifatida ko‘rib chigish imkonini beradi.

XULOSA VA TAKLIFLAR

Tahlillar shuni ko‘rsatdiki, yoshlar tadbirkorligini rivojlantirishda ta’lim xizmatlari sifati alohida, tasodifiy omil
emas, balki tadbirkorlik nazariyasi va inson kapitali konsepsiyasi asosida ilmiy jihatdan asoslanadigan mustaqil
tashkiliy-igtisodiy omil hisoblanadi. Shu bilan birga, xorijiy tajribaning tahlili ko‘rsatdiki, hech bir milliy model
o‘zgarishsiz ko‘chirilishi mumkin emas — har bir yechim mahalliy sharoitga moslashtiriigan holda qgo‘llanilishi
lozim.

Ushbu xulosalar asosida quyidagi takliflar shakllantirildi: birinchidan, ta’lim dasturlariga tadbirkorlik
kompetensiyasini fanlararo yondashuv asosida singdirish (Finlandiya tajribasi); ikkinchidan, nazariy ta’limni
amaliy tajriba bilan uzviy bog‘lovchi mexanizmlarni (dual ta’lim, biznes-inkubatorlar) joriy etish (Germaniya
tajribasi); uchinchidan, muallif tomonidan taklif etilgan «Tadbirkorlik — Tajriba — Ta’lim xizmatlari sifati» («3T
modeli») konsepsiyasini amaliy institutsional mexanizmga aylantirish uchun keyingi bosgichda uni mintagaviy
statistik va ekonometrik ma’lumotlar asosida empirik tekshirish; to‘rtinchidan, ta’lim muassasalarini tadbirkorlik
ekotizimining passiv emas, balki faol ishtirokchisiga aylantiruvchi institutsional yondashuvlarni rivojlantirish.

Ushbu magolada ishlab chigilgan nazariy asoslar va «3T modeli» konsepsiyasi keyingi tadgiqotlar uchun,
Xususan, mintagaviy sharoitda ta’lim va tadbirkorlik o‘rtasidagi bog‘liglikni migdoriy baholash uchun metodologik
zamin bo‘lib xizmat giladi.

